
നക്ഷത്ര ചിഹ്നം ഇല്ലാത്ത ചോദ്യം നം. 1312 12-02-2025 - ൽ മറുപടിയ്ക്

വർക്കല മണ്ഡലത്തിലെ ടൂറിസം വികസന പദ്ധതികൾ

ചോദ്യം ഉത്തരം

ശ്രീ വി ജോയി
ശ്രീ. പി.എ.മുഹമ്മദ് റിയാസ്

(പൊതുമരാമത്ത്-വിനോദസഞ്ചാര വകുപ്പ് മന്ത്രി)

(എ) 2016-21-ലെ സർക്കാരിന്റെയും നിലവിലെ
സർക്കാരിന്റെയും കാലയളവിൽ വർക്കല
മണ്ഡലത്തിൽ ടൂറിസം വികസനത്തിനായി

എന്തെല്ലാം പദ്ധതികളാണ് നടപ്പിലാക്കിയിട്ടുള്ളതെന്ന്
വിശദമാക്കാമോ;

(എ)

വിശദാംശങ്ങള്‍ അനുബന്ധമായി ചേര്‍ക്കുന്നു.

(ബി) ടൂറിസം മേഖലയിൽ പുതുതായി നടപ്പിലാക്കുവാൻ
ഉദ്ദേശിച്ച് പ്രസ്തുത മണ്ഡലത്തിൽ ഭരണാനുമതി
നല്കിയിട്ടുള്ള പദ്ധതികൾ ഏതെല്ലാമാണെന്ന്
വിശദമാക്കാമോ; ഭരണാനുമതി നല്കിയിട്ടുള്ള
പ്രവൃത്തികൾ ആരംഭിക്കുന്നതിനായി സ്വീകരിച്ചിട്ടുള്ള
നടപടികൾ വിശദമാക്കാമോ?

(ബി) വർക്കലയിലെ അടിസ്ഥാന സൗകര്യ
വികസനത്തിനായി “Emergency Action Plan for
Infrastructure Development of Varkala” എന്ന
പദ്ധതിയ്ക്ക് ഒരു കോടി രൂപയുടെ ഭരണാനുമതി
നല്‍കുകയുണ്ടായി. പദ്ധതിയുടെ ഭാഗമായി
ലാൻഡ്സ്കേപ്പിംഗ്, നടപ്പാത, ബെഞ്ചുകൾ, ടോയ്‌ലറ്റ്
ബ്ലോക്ക്, ലോക്കർ റൂം, ഹാൻഡ്‌ റെയിലുകൾ,
സൈനേജുകൾ തുടങ്ങിയ ഘടകങ്ങളാണ്
പദ്ധതിയില്‍ ഉൾപ്പെടുത്തിയിട്ടുള്ളത്. പദ്ധതി
അടിയന്തിരമായി നടപ്പിലാക്കുന്നതിനുള്ള നടപടികള്‍
സ്വീകരിച്ചു വരുന്നു.

വർക്കല ടൂറിസം ഡെസ്റ്റിനേഷനില്‍ ജില്ലാ നിർമിതി
കേന്ദ്ര മുഖേന അടിയന്തരമായി നടപ്പിലാക്കേണ്ട
നവീകരണ പ്രവർത്തനങ്ങൾക്കായി, 97 ലക്ഷം രൂപ
അനുവദിച്ചിരുന്നു. പദ്ധതിയുടെ ഭാഗമായി കൽ
ബെഞ്ചുകൾ, ലൈറ്റിംഗ്, ഹാൻഡ് റെയിലുകൾ,
സൈൻ ബോർഡുകൾ, വാട്ടർ ടാങ്ക്
തുടങ്ങിയവയാണ് പദ്ധതിയില്‍ ഉള്‍പ്പെട്ടിട്ടുള്ള
ഘടകങ്ങള്‍. പദ്ധതി നിർമ്മാണ പ്രവൃത്തികള്‍

ആരംഭിച്ചിട്ടുണ്ട്.

കാപ്പിൽ ടൂറിസം കേന്ദ്രത്തിലെത്തുന്ന സഞ്ചാരികളുടെ
സുരക്ഷ ഉറപ്പാക്കുന്നതിനായി സോളാർ ട്രീറ്റ്
ലൈറ്റുകൾ സ്ഥാപിക്കുന്ന പദ്ധതിയ്ക്കായി 36,21,250/-
രൂപ അനുവദിച്ചിരുന്നു. M/s. കെല്‍ട്രോണ്‍
മുഖേനയാണ് പദ്ധതി നടപ്പിലാക്കി വരുന്നത്. പദ്ധതി
പ്രവൃത്തികള്‍ ആരംഭിച്ചിട്ടുണ്ട്.

സ്വദേശ് ദർശൻ 2.0 സ്കീമിന്റെ ഉപപദ്ധതിയായ
Challenge Based Destination Development ൽ
വർക്കല (തിരുവനന്തപുരം) cultural & Heritage
Tourism Category ഉൾപ്പെടുത്തി 25 കോടി
രൂപയുടെ അനുമതി ലഭ്യമായിട്ടുണ്ട്.

വർക്കല ടൂറിസം കേന്ദ്രത്തിന്റെ സമഗ്ര ടൂറിസം
വികസനം ലക്ഷ്യം വെച്ച് സമഗ്രമായ ഒരു മാസ്റ്റർ
പ്ലാൻ തയ്യാറാക്കുന്നതിനായി 21.44 ലക്ഷം രൂപ
അനുവദിച്ചിട്ടുണ്ട്. മാസ്റ്റര്‍ പ്ലാന്‍ കേരള ടൂറിസം
ഇന്‍ഫ്രാസ്ട്രക്ച്ചര്‍ ലിമിറ്റഡിന്റെ മേല്‍ നോട്ടത്തില്‍

തിരുവനന്തപുരം എഞ്ചിനീയറിംഗ് കോളേജിലെ
പ്ലാനിംഗ് ആന്‍ഡ് ആര്‍ക്കിടെക്ചറല്‍ വിഭാഗവുമായി
ചേര്‍ന്ന് തയ്യാറാക്കി വരികയാണ്. അതിന്റെ
ഭാഗമായി പദ്ധതിയുടെ പ്രാരംഭ റിപ്പോര്‍ട്ട് ഏജന്‍സി
ലഭ്യമാക്കിയിട്ടുണ്ട്. മാസ്റ്റർ പ്ലാൻ തയ്യാറാകുന്ന മുറയ്ക്ക്
വിവിധ ഘട്ടങ്ങളായി പദ്ധതികള്‍
നടപ്പാക്കാവുന്നതാണ്.

സെക്ഷൻ ഓഫീസർ

